
Tutu e taxnuu San Pablu ifia na
nuu Filipu

Nuu kuti Pablu da tdxntiu fia tutu sa'a ifia fia
kuinti'xe i, ia ntoo fiut Filipu
1Xu'u é Pablt u ni Timoted ne, fa ntade tsifiu ifla
Jesucristu nti. Ntuvi nti tdxnQu nti tutu sa'a nta'a
un ntif nt¥ Na'a, fa é ntintoo nima i, tsi uun tsi fia
ni Jestcristu vé, divi fia é ntoo fiut Filipu, ni té'o 1fia
xXuUkun, n1 fia ntaxntii fia kuinti'xe i. 2Xuva koniTd'o
ko JesUcristil ne, na naxnuu viko fla nto. Na ta'xi fia
¢ kuntoo va'a nto.

Kaka'an nta'vi Pablu ifia fla kuinti'xe i

3Kanakué'e U sintia'vi nta'a Xuva ko kuénta ifia
nto vata da kanaka'an ké nto, 4 vata da kaka'an
nta'vi u. Doo dini ko, 5 tsi nte da kuinti'xe nto un
tsi da nté vevii ne, dadii tsi kade tsifiu nto ni ko
kuenta ifia ti'iin va'a san ifia Xuva ko. 6 Ini u tsi é
eni ntu'u Xuva ko Giun tsiflu e ddo va'a nima nto ne,
Na xtuvl mii fia nto da nté ntintaa nto, un tsi da nté
ntavi é kI'xi xtuku Jesucristu. 7 ¢Nté kui fia kuan
koo kada kueni ko ifla nto? Tsi ddo ntio ké nto.
Dadii tsi kanaxnuu viko Xuva ko ko ninto, kuan té
nuu kutd 4, kuan té kantada ntaa U ti'in va'a san
é nuu é ntaa i. 8 Kutuni Xuva ko tsi ddo ntlo ko nto
un ntif ntif nté vata 6 ntio Jesucristu nto. 9 Kaka'an
nta'vi u te da dii dii ka kuinima nto, da dii dii ka
kutuni nté née é va'a, née é kini kaa, 10 vata koo é
kttuni ntd née é dii ka va'a, vata koo é na vii nto é
kini kaa, vata koo é fia tuvi kuétsi nto da ki'xi xtuku
Jesuu. 11 D4 ta'xi Jesucristu € vil nto nuu i e doo

va'a, vata koo é na kiinuu ini fia'a Xuva ko, vata koo
€ na ka'an fa tsi doo va'a fa.

Ntuviifid ko ne, kuenta ifid Cristu

12 Ntio ko é kiituni nto, eni ko, nee ifia é kuvi ké
ne, dii ka va'a o, tsi dukuan 6 kae'nu ti'iin va'a san
ifia Xuva ko. 13 Un ntif nt# sntadun, N ntoo nu vi'i
Na tsifiu i, N4 nani Cesd san, ni Un ntif nt¥ Na'a, Na
ntoo i'a ne, ini fia tsi nuu kutd u tsi kuinti'xe ko
Cristu. 14 N4 kat'vi ka eni ko é ka'an fia ifia Té¢'o ko
Jésuy, kuan té nuu kuti u. Nté un siin ka fia kau'vi
fa é ka'an na ti'un Xuva ko.

1516 fid ntaka'an ntddo Na ifid Cristu tsi ntakune'u
ini fia n1 ko, tsi ncho vii fia é dii ka nto'o ko. Nta tsi
10 tuku fia'a ntaka'an ntddo Nna ifa Cristu tsi ntio fia
é koo é va'a ni ko. 1610 nda'a ne, kuan o ntade fia tsi
ddo ntakuinima fia ko. Ini fia tsi nuu kutd 1 kuenta
ifia td'un Xuva ko. 1710 tuku fia'a ne, ntaka'an ntédo
Na dadii ifa Cristu, N té tsintio fa é va'a, nta tsité
dii dii ka ta'xi fia é nt6'o ko da nuu kuta u. 18 ;Nté
koo ve? Na té Ini. Doo dini ko vevii, tsi téku fia'a
ta'un 114 Cristy, kuan té nuu é ntaa i e ntaka'an iia,
kuan té fia te kanii nima 1 ntaka'an fia.

Na kdo da'na é nuu dini nimd ko, 19 tsi ini u tsi
koo éva'a ina ko, tsi kaka'an nta'vinto ne, Espirita
Santl e ta'xi Jesucristu xntii fia ko. 20 E ntio ké ne,
nté uun nuu i é fia kuka'an nuu ko, nta tsi kunuu
ka'x1 nimad ko vata koo é kuiko fnu'u fia'a Cristu da
ini fa tsi kuinti'xe ko fa é v1'a € itén, kuan te kutuvi
ka u fiuxivi sa ne, kuan te kuvi u. 21 Tsi te kuttvi u
Nuxivi sa ne, kuttivi u ni Cristy, o kuan te kuviu ne,

dii dii ka va'a koo kutuyi u ni fia. 22 Te kutavi ka
U Huxivi sa ne, i0 tsifiu é vii u ifia T6'0 ko. Nta tsi
N4 Ini u nee ifia é nakaxnui u. 23 Ntio ko ntuvi ndu
1san. D06 ntio ko é ki'in u kikuttivi u ni1 Cristu, tsi
ddo va'a o. 24 Nta tsi dii ka ntio nto é kuttvi ka U

Nuxivi sa kuenta ifia nto. 25 Dukuan é Ini u tsi kuttvi
ka 1 ni nto vata koo é xntil u nto, vata koo é dii ka
kuinti'xe nto Xuva ko né, doo dini kuntoo nto niia.
26 Kidaa né, nani'u nté ini nto Jesucristu kuénta
ifia ko, tsi nti'xi xtuku 1 mi ntoo nto.

2784 a e doo ntio ko: é vil nto vata kaa e kaka'an
tu'tn va'a ifia Cristu. Kuan te kixkoto ni'ni u nto,
kuan té xox06 u, ntio ko kutuni ko tsi vata kaa uun
tsi Na'a nto e ntakuinti'xe nto, vata kaa uun tsina'a
nto ntade tsifiu nto kuenta ifia tu'tn va'a é kuinti'xe
nto. 28 Na ku u'vi nt6 nee ifia e ntade fia'a da ntade
kini fia ni nto. Dukuan é kiituni Na tsi fia kuvi vii
fia ni nto, tsi nakaka Xuva ko nto. 29 Tsi kaduku
ntée nto é fia te da mii ts1 é kuinti'xe nto Cristu, tsi e
ntd'ontod di kuenta ifia fa. 30 Tsi dadii ntade i ni nto
du'xen kuénta ind tu'tn va'a san vata o dé u kidaa
ne, é 1ni nto tsi kuan tsi1 6 kade u vevii.

2

Nuu kutit Pablu da tdxntiu fla tutu sa'a ifla fla
kuinti'xe i, fia ntoo fiutl Filipu
1Té nuu é ntaa ié naxnuu ka'nu Cristi nima nto,
té nuu € ntaa I e doo dini nto tsi ntdkuinima nto, te
nuu € ntaa i e ntaika nto ni Espiritt Santu, té nuu é
ntaa i e ntantunta'vi ini nto ne, 2 vii nto vata koo é
nakunuu dini kue'én nima ko. Uun tsi kada kueni
nto. Uun tsi kuinima nté vata kaa uun tsi nima nto,
uun tsi diki nto. 3N4 té nee ifid vii nto ifia mii nto, e
dodo ka'nu fia'a ncho vii nto, nta tsi vii nto vata kaa
i'x4 lu'nti, vata kaa te dii ka ka'nu fia nguii san é
divi nto. 4 N4 te da mii 1fia nto koto nto, nt4 tsi ifia
ta'an nto di.
> Dadii tsi kada kueni nto vata o dé kueni Jesu-
cristu. 6 Divi fa né, kuan té Xuva ko iz, ntd tsi fia ni
itsu'un fia é xtuvi mii fia é ntoo dadii fia ni Xuva ko,



FILIPENSES 2:7 iv FILIPENSES 2:19

7 tsi xtuvl mii nti'xe fia ifia N4 ne, kavi Na fia kade
tsifiu da kaku fia vata kaa fia'a. 8 Da kuvi fia fia'a ne,
dii dii ka ntulu'nti fia, tsi dé ntaa fa un tsi da nté
xi'i 114, kuan te ntika krusi kan xi'i fa.  Dukuan ne,
xé'e Xuva ko e doo ka'nu fia. Xé'e na fia uun divi
¢ dii ka ka'nu é un ntif nti divi fla'a. 10 Un ntii nt
Na'a, fia ntoo e dukuin kan, Na ntoo Nuxivi san di, n1
fia ntoo ma fiu'u kan ne, da teka fid divi Jesuu ne,
nakunchiti ntaa fia. 11 Un ntif ntiz fid ka'an na kidaa
tsi To'o nti'xe fia Jésud ne, ka'an fia tsi déo ka'nu
Xuva ko.

Nua kuinti'xe i ne, vata kaa fiu'u € kat'xi Aluxivi san
12Dukuan ne, td'an ko e doo kakuinima ko, vata
ts1o dé ntaa nto di'na ne, kuan tsi koo vii nto vevii.
Na te da mii tsi da ttvi u ni nto, tsi dii dii ka dé xox6
u. Tsidaxe é nakakunto ne, kada tsifiu nto ni Xuva
ko. Kuiko fiu'u nto fia. 13 Tsi Xuva ko kade tsifiu na
ni nto ne, divi fia xntii fia ntd é vii nté nuuié va'a
é ntio fa. .

14 N3 ku ts1'i kuétsi nto fa'a. Na ku dutsi kuini
nto ni ta'an nto, 15 vata koo é fia koo kuétsi nto,
vata koo é na kada kueni nto nuuié k1n1 kaa. Vif
nto vata kaa i'xa Xuva ko, i'xa e ddo va'a kue'en,
meé'na Na'a, fa ido kuetsi i, Na ntade é Kini kaa. DiVl
nto ne, vata ntaa fiu'u ntaa nto é ntanaxi'i nuu nto,
16 tsi ntanafié'e nto fia'a tu'tn e ddo va'a é nakaku 0.
Dukuan ne, da ki'xi xtuku Cristu ne, doo dini ko tsi
Na ka'an fia tsi € ntaa i é itavi u dé tsifiu U fiuxivi sa.
17Kuan té nakunda u ntuvi ifia ko kuenta ifia ntd
ne, te kué'é nto nima ntd nta'a Xuva ko ne, fia té
nté kaa dini ko. Doo dini ko da ntoo dini nto. 18 E
ntlo ké ne, dadii kuntdo dini nté ni ko.

Timoteu ni Eprafodito
19Té Té'o ko Jésuu ntio fia ne, taxniu U Timoteu
¢ k¥'in fia mi ntoo nto vata koo é na kituni ko nté

o de nto. Dukuan nakunutu dini nima ko. 20 X6x6
tuku na'a vata kaa Timoteu san e doo kadé kueni
fia te va'a o ini nto. 21 Tuku fa'a ne, ifia mii Na
ntadeé kueni fa, 14 te 1fia Jesucristu. 22 Ntd tsi ini nto
tsi ddo va'a Timoteu. De tsifiu fia n1 ko é kaka'an
ntodo u tu'in va'a san vata 0 kade tsifiu i'xa ni uva
1. 23Ura tsiité kutuni ko nté koo kuvi ko ne, taxnuu
U fia. 24 A te ta'xi T6'o ko té fia na'a ka da ki'in mii 4
di, kuini ko.

25Nt4 tsi nii dukuan nataxntiu U Eprafodito, divi
éni ko é dadii dé tsifiu U ni fia, dadii dé u du'xen
ni 03, divi fia é ve'xi fia kuenta ifla nto é xntii Na
ko. 26 Un va'a tsi kanaka'an fia nto, un nti ntit nto.
D006 kadé kueni fia tsi téku nto tsi etsin fia. 27 Etsin
nti'xe Na kidad. DOko sa ni x1'i fia. Ntd tsi ntinta'vi
ini Xuva ko fia. Ntunta'vi ini Xuva ko ko di, tsi dii
dii ka kunta'xa iniko té df ni x1'i fia. 28 Doo d1n1 ko é
taxniu U Na ve, vata koo é nakunuu dini nima nté

té ini xtuku nto fia. N4 kutsu'tin kd u xoo fia'a xntii
fla nt0. 29 Dodini nto ki'i nto fia vata kaa doméni e
ta'xi Xuva ko. Kuiko fiu'u nto fia'a, fia vata ntaa fia
sa'a. 30Doko s nix1'i fiadd kade tsifiu fiaifid Cristu.
Na ni dé kueni fa te kuvi fia da xntii na ko kuenta

ifia nto.
3
Nee é dii ka nuu a'vi .

1 Eni ko, kintoo dinl nté ni Xuva ko. Na
kakudu'xén ko te ddo ki'initdo ka'anuninto sa'a, tsi
kantio é ka'dn u ni nt6. 2 Kuenta tsi vii nto fia kini
Nntda, Na vata ntdatina diin, Na é ntaé'nte kuna é1xi i
vata koo é nakaku fa. 3 Tsi X0'0 ne, i'xd Xuva nti'xe
ko kuvi 0, tsi ntanuu ini ko Xuva ko kanit nima ko.
Doo dini nuu nima ko kuenta ifia Jestcristu. Tsifia
kuvi nakakumiio kunu ko, 4Te dikuvi vii o nakaku
mii 0 kunu ko ne, xu'u é dii dii ka kuviviiu. 5Tsida

kuvi una ntuvi da kaku U ne, é'nté fia kuiua é 1xi ko
vata 6 de na Israee. Tata ko ne, iia Israee. Uva ké
ne, i'xd Benjamiin. Da mii kué'en tsi fia hebreu u.
Ntikin u lei vata o ntaka'an fia fariseu. 6 Na te nté
kaancho ka'ni u fia kuinti'xe i Cristu kidaa. Un Va a
tsi dé ntaa u lei san di. 7 Nt4 tsi nee ifia € Inuu a'vi
ifia ko kidaa ne, fia nuu a'vi ka ifia ko, tsi € ni'i ko
Cristu. 8 N4 té neé ka ifia mii ko é nuu a'vi i, kuini
ko, tsi dii dif ka nuu &'vi é Ini u Jesucristu, divi T4'0
ko. Kuenta ifia id nakuita U un ntii nti ifia ko. Vata
kaa né'e kaa, ku@ni ko. N4 kade ka u kuenta, tsi é
ni'i ko Cristu. 9 E kudadii U ni1 Cristu, nta tsi iia te
da xe é kade ntaa U lei san, tsi da xe é kakuinti'xe ko
Xuva ko né, dukuan é ni'i ko é va'a nta'a fia. 10D006
ntio ko kini va'a u Cristu, é kituni ko nté kaa ntii
ini1 fia € kiivi ntoto xtuku fia. Ntio ko é nto'o ko vata
o ntd'o fia, kuan te na kuvi u vata o xi'i n4, 11 vata
koo é, te kiivi ne, ntoto xtuku U di te ntdto fia xi'i
san.

Viio vata koo é xée o mi'te ntée na'a i

12 Vata ntlntaa va'a u; vata vii u é va'a. Da ve un
slin kade u é va'a. Nta tsi ki'in ka U un tsi da nte
koo é kuwvi vii u é va'a é ntio Jesucristu. 13 Eni ko,
vata n1'i ko é kaka'dn u. Nta tsi uun tsi nuu i é kade
u: na kade kueni ka ko née e xtivi u ata ko. Kaxio
ntil u vata koo é ni'i ko é tavi nuu ko. 14 Un tsi da
nte koo é n1'i ko doméni e ta'xi Xuva ko, na tuvi e
dukun kan, tsi kidadii 0 ni Jestcristu.

15 Kuan koo kada kueni ko, Gin ntif nti 0 é ntlintaa
0. Te tuki 6 ntadé kueni nto ne, ta'xi Xuva ko é
kiituni nto. 16 Ntd tsi na kada ntaa o é 1ni o.

17 Eni ko, ntada nda nto vata 6 kade u. Koto nto

Xoofid'a é kade fa vata 6 de u. 18 Tsi ddo i0 fid'a e
ntade fia vata kaa té fia ntio kue'en fia Cristu e xi'i
Na ntika krusi kan kuénta ifia ko. Ki'in ito kuan 6

kaka'dn u ni ntd ne, kaeku 1 da kaka'an u ni nto.
19 Kiinad fia te kuvi fla. Divi nima é fia va'a kuavi
xuva Na. Na ntdkuka'an nuu fia da ntade fia é Kini
kaa. Da mii ts1 e ntddé kueni na ifia é 10 Nuxivi
san. 20 Nt4 tsi x0'0 ne, e dukin kan fiut ko. I'a tsi
ntantétu 0 tsi nté ikan vé'xi uun fia'a, fia € nakaku
ko, divi fia é nani fia Jestcristd, divi Xuva ko. 21 Te
nainu fia ne, nakuido fia kufu ko é kini kaa san ne,
da nadama fia vata tsi kaa kufiu mii fia, tsi doo 10
ntii Na é kavi vii fia é un nti's.

4

Kiintoo dini nto ni Té'o ko

1Dukuan né, eni ko e déo kakuinima ko, e déo
ncho kini u nto, divi ntd e déo dini ko, divi nto e
kuvi nto doméni é ni'i ko, fia ku tee da'na nto é
kuinti'xe nto Xuva ko.

2 Kaikan u Evodia ni Sintique € vil fid da xe'e na
ntiva'afianita'an fa. Nanaakafia, tsiuun tsi kada
kueni fia ifia Xuva ko. 3 Divi nto di, é dadii dé tsifiu
U ni ntd ne, vii nto da xe'e, xntii nto ntuvi fia d'
san. Dadii tsi dé tsifiu U ni fia kuénta ifla ti'tn va'a
san, ni Clémenté di, ni GUn ntif ntH Na dé tsifiu n1 ko,
fla € uve na a divl i mi'l xntée na'a Xdva ko dwvi un
ntif nt¥ Na'a, Na kuinti'xe i.

4 Nii kué'en tsi ntuvi kuntoo dini nto, tsi uun tsi
Xuva ko. Kaka'an xtuku i ninto tSl kuntOO dini nto
5 Vii nto vata koo é na kituni fid'a tsi 16 nima va'a
nto. DOko sa nainu Td'o ko.

6 N4 té nee ifid kutsu'un nto. Kakan nto nta'a
Xuva ko da néé ka é kataan nuu nto._Ka'an nta'vi
nto ne, nakué'e nto fia sintid'vi di. 7 Dukuan ne,
t4'xi Xuva ko é kiintoo va'a nto. Nté fid ini o é kuan
nte va'a koo kuntoo 0, tsi mii tsi Xuva ko é kuvi
vii fia ta'xi fia é kiintoo va'a nima nto ne, fia kuvi

€ nté dukuan kada kueni nto, tsi e ntudadii nto ni
Jesucristu.

Kada kueninto neeifiaéva'a

8 Eni ko, sd'a kada kueni nto ve: nee ifia é nuu é
ntaa i, nee ifia é kuvi kuiko fnu'u 0, nee ifia é va'a,
nee ifa é fia tuvi é Kini kaa, nee ifid é kuinima ko,
nee ifia é kaka'an na'a e déo va'a, da néeé ka é 16 e
doo va'a. Da néé ka é kivi ka'an o tsi doo va'a ne,
divi kada kueni nto.

9E un nti't é nakua'a u nto, é kaka'an u é vii nto,
¢ teku nto é kaka'dn u, é Ini nto é dé u ne, kuan koo
viinto. Kidaa né, Xuva ko kiinuu mé'fiu fia nto. Divi
Na ta'xi fa é kiintoo va'a 0.

Domeéni é xe'é fia fiutd Filipu ifila Pablu

10 Doo dini ko tsi td'xi Xuva ko é naka'an xtuku
nto ko vevii. Na kaka'an u é kunaa in1 nt6 ko, nta
tsi fia ni ni'i nto nté koo xntii nto ko. 11 N4 te Katsi'i
kuétsi u te Io € kataan nuu ko. E katu've ko é kutivi
dini u danééka é16 ifid ko. 12Iniunté koo kutaviu
da fia tuvi nee ifia € 10 ifia ko. Ini u nté koo kutaviu
dd 1o ifid ko. E kata've ko é kutiivi dini u da mi't k4
tuvi u, nté koo kuttivi u da ddo 1o é ka'xi u, nté koo
kuttivi u da kakakin ko, nté koo kuttivi u da doo 1o
ifa ko; nté koo kuttivi u da fa tuvi nee ifia é 10 ina
ko. 13 E kawvi vii u é un nti's, tsi Cristu kaxntii ia ko.
14 Nt4 tsi ntadid'vi nto, tsi ddo va'a o dé nto e xntii
nto ko da kanto'o ko.

15 Divi nto fia fiud Filipud ne, ini nto tsi dd kaka'an
ntédo di'na u tu'tin va'a san, da ntaka 1 huu Mace-
donia ne, fia tuvi tiku xukin mi'i xntii fia ko vata
0 xntii nto ko. 16 Kuan te d4 itivi U fiut Tesalonica
ne, fia te Gun ito tsi tdxntu nto é ntio ko. 17 N4 te
kantukd domeéni, nta tsi déo dini ko tsi kutuni

Xtva ko tsi kade nto e ddo va'a. 18 E 1o nti's é kantio



FILIPENSES 4:19 ix FILIPENSES 4:23

ko ve ne, katantée. Na té neé ka kataan nua ko,
tsi e kixni'i Eprafodito domeéni e taxntu nto ifia ko.
Démeéni san ne, vata kaa kutti e doo va'a fé'e ifia
Xuva ko ne, doo dini fia é kuan o dé nto ni ko.
19 Xuva ko ne, ta'xi fia é un nti't é ntataan ndu nto,
tsi ddo Io ifia Na e dukun kan. Tsi é un nti'i 10 ifa
Jestucristu. 20 Nanu'a 6 ini ko Xuva ko ntii dafiu
ntavi, tsi divi Nia e déo va'a na. Kuan tsi koo na koo.

Ta'un e nti't tutu san

21K4'an nto ntiusi ni un ntif nti fia'a, fla e ntintoo
nima i é ntoo fia n1 Cristu. Eni nto, Na ntoo i'a ne,
taxntu fid ntiusi nté di. 22 Un ntif nti fia'a, fia ntoo
i'a, Na ntaduku ntée Xuva ko né, taxntu ia ntiusi
nto. Dii dii ka kaka'an nd ntoo nu vi'i fla tsifiu i, Na
nani Cesa.

23 Na naxnuu viko Té'o ko Jesticristu ntd, un ntif

ntit nto. Kuan tsi koo é ka'an u ni nto.

